
ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᑎᑎᕋᕐᕕᐊ ᐊᓕᐊᓇᐃᒍᓱᒃᐳᑦ ᑐᓴᖅᑎᑦᑎᓂᐊᕐᓗᑎᒃ ᐃᓕᓐᓂᐊᕐᓂᓕᕆᔨᒃᑯᓐᓂᑦ 
ᑐᒃᓯᕋᕐᑕᐅᓯᒪᔪᓂᑦ ᑐᓴᕆᐊᕈᑎᒃᑲᓐᓂᕐᓂ ᐃᓕᓐᓂᐊᕐᑎᑦ ᑎᑎᖅᑲᖏᓐᓄᑦ ᒪᓕᒋᐊᓕᖏᓐᓂᑦ. ᕿᒥᕐᕈᓚᐅᕐᑕᕗ 
ᐱᓕᕆᕝᕕᐅᑉ ᑐᒃᓯᕋᐅᑎᖏᑦ ᐊᑐᓚᐅᕐᐳᑦ ᓄᓇᕐᔪᐊᒥ ᑲᑎᒪᔨᑦ ᐱᔪᓐᓇᐅᑎᖏᓐᓄᑦ ᓄᑕᕋᐅᑉ; ᒪᓕᒐᑎᒍ ᐋᖅᑭᒃᓯᒪᔪᖅ, 
ᐃᓄᐃᑦ ᐱᔪᓐᓇᐅᑎᖏᓐᓄᑦ ᐊᖏᕈᑎᑦ, ᓇᓗᓇᐃᔭᕐᓯᒪᔪᖅ ᒪᒃᑯᒃᑐᑦ ᐃᓅᓂᖕᒧᑦ, ᑲᑎᒪᔨᐅᓂᖕᒧᑦ, 
ᑮᓇᐅᔭᓕᐅᕋᓱᐊᕐᓂᖕᒧᑦ, ᐃᓅᖃᑎᖃᕐᓂᖕᒧᓪᓗ, ᐃᓕᖅᑯᓯᓄᓪᓗ ᐱᔪᓐᓇᐅᑎᖏᑦ. ᓄᓇᕐᔪᐊᒥ ᑲᑎᒪᔨᑦ 
ᐱᔪᓐᓇᐅᑎᖏᓐᓄᑦ ᓄᑕᕋᐅᑉ ᓇᓗᓇᐃᔭᐃᓯᒪᔪᑦᑕᐅ ᐱᓕᕆᐊᒃᓴᕆᔭᑦ ᑲᒪᒋᔭᒃᓴᓪᓗ ᒐᕙᒪᐃᑦ ᐃᓚᒌᓪᓗ 
ᐃᑲᔪᖅᑐᐃᑎᓪᓗᒋ ᐅᑯᓂᖓ ᐱᔪᓐᓇᐅᑎᓂᑦ, ᐊᑐᕐᑕᐅᔪᓐᓇᕐᖢᓂᓗ ᒪᓕᒃᑕᐅᓗᓂ ᖃᐅᔨᓴᕐᓗᑎᒃ ᖃᓄᖅ ᓄᑕᕋᐅᑉ 
ᐱᔪᓐᓇᐅᑎᖏᑦ ᐃᑲᔪᖅᑐᕐᑕᐅᓂᖏᓐᓂᑦ ᒪᓕᒐᓕᐊᒃᑯᑦ, ᐱᓕᕆᐊᒃᓴᒃᑯᑦ, ᐊᑐᐊᒐᒃᑯᓪᓗ. 

ᓄᑕᖅᑲᓄ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐅᖃᐅᓯᒃᓴᖃᓲᑦ ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐃᑲᔪᖅᑐᐃᓪᓗᑎᒃ 
ᒪᒃᑯᒃᑐᑦ ᐱᔪᓐᓇᐅᑎᖏᓐᓂᑦ, ᒪᓕᒃᖢᑎᒃᓗ ᒪᓕᒐᑎᒍ ᐊᑐᕆᐊᓕᑦᑎᓐᓂᑦ ᖃᓄᐃᓕᐅᕆᐊᖁᔨᖃᑦᑕᕐᓗᑕ ᓄᑕᕋᐅᑉ 
ᒪᒃᑯᒃᑐᓪᓗ ᒪᓕᒐᓕᐊᖑᔪᓂ.  

ᖃᓄᐃᓕᐅᖁᔭᐅᔪᖅ 1: ᓯᕗᒻᒧᒡᓗᓂ ᑐᒃᓯᕋᐅᑕᔪᖅ ᕿᒥᕐᕈᓂᐊᕐᓗᒋᑦ ᐊᑐᓂ ᐃᓕᓐᓂᐊᖅᑎᒧᑦ ᑎᑎᖅᑲᐅᑏᑦ 
ᒪᕐᕈᐃᖅᑕᕐᓗᒍ ᐅᑭᐅᑉ ᐃᓗᐊᓂᑦ. [ᐃᓚᒋᔭᐅᔪᖅ 3(2)] 

ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᔪᒪᔪᑦ ᐃᓕᓐᓂᐊᕐᑎᓕᒫᑦ ᑎᑎᖅᑲᖏᓐᓂᑦ ᒪᕐᕈᐃᕐᓱᕐᓗᑎᒃ ᐃᓕᓐᓂᐊᕐᓇᐅᑉ ᐊᕐᕌᒍᐊᓂ 
ᐊᑕᐅᓯᐊᙱᓵᕐᓗᒍ ᐃᓕᓐᓂᐊᕐᓇᐅᑉ ᐊᕐᕌᒍᐊᓂᑦ. ᐃᓚᒋᐊᕐᓗᒍ ᕿᒥᕐᕈᖃᑦᑕᕐᓂᖅ ᒪᕐᕈᐃᕐᓱᕐᓗᒍ ᐱᐅᓂᕐᓴᐅᖅᑰᔨᔪᖅ 
ᐊᑲᐅᓛᖑᓪᓗᓂᓗ ᐃᓕᓐᓂᐊᕐᑎᓄᑦ.1 ᑕᐃᒪᐃᓐᓂᖓᓄᑦ, ᓄᑕᖅᑲᓄ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅ ᑎᑎᕋᕐᕕᐊ 
ᖃᓄᐃᓕᐅᕆᐊᖁᔨᕗᖅ ᐃᓕᓐᓂᐊᕐᓂᓕᕆᔨᒃᑯᑦ ᓯᕗᒧᐊᒃᓗᑎᒃ ᑐᒃᓯᕋᕐᑕᐅᔪ ᐅᓇ ᑐᓴᖅᑎᑦᑎᒋᐊᒃᑲᓐᓂᕈᑎ 
ᐃᓕᓐᓂᐊᖅᑎᑦ ᑎᑎᖅᑲᖏᓐᓄᑦ ᒪᓕᒃᑕᐅᔭᕆᐊᓕᑦ.  

ᖃᓄᐃᓕᐅᖁᔭᐅᔪᖅ #2: ᐊᖏᒡᓕᒋᐊᕐᓗᒋᑦ ᐃᓂᓕᐊᖑᔪᒪᔪᑦ ᑲᑎᖅᓱᐃᓂᕐᒧᑦ ᐃᓕᓐᓂᐊᖅᑎᐅᑉ ᑐᑭᓯᐅᒪᔾᔪᑎᖏᓐᓂᒃ 
ᐃᓚᐅᑎᓐᓂᐊᕐᓗᒋᑦ ᐃᓕᓐᓂᐊᖅᑎᒧᑦ ᓇᓗᓇᐃᒃᑯᑕᓄᑦ ᓈᓴᐅᑏᑦ ᑲᓇᑕᓗᒃᑖᒥᑦ ᐃᓂᐅᔪᓂᑦ, ᐊᒻᒪᓗ 
ᓄᓇᕗᑐᐃᓐᓇᖏᓪᓗᑎᒃ, ᐃᐊᐴᑕ, ᐅᕝᕙᓘᓐᓃᑦ ᓄᓇᑦᑎᐊᖅ. [ᐃᓚᒋᔭᐅᔪᖅ s.4(1)(b)] 

ᑐᑭᓯᓇᓗᐊᙱᑦᑐᖅ ᖃᓄᐃᒻᒪᑦ ᐃᓕᓐᓂᐊᖅᑎᓄ ᓇᓗᓇᐃᔭᐃᔾᔪᑎᑦ ᒪᕐᕉᖕᓂᙶᕐᑐᓂ ᐱᔪᓐᓇᖕᓂᖃᕐᕕᐅᔪᓂ ᓯᓚᑖᓂ 
ᓄᓇᕗᑦ ᑕᐃᔭᐅᓯᒪᓪᓗᐊᑕᓚᐅᕐᑐᖅ ᓴᖅᑭᑕᐅᔪᒪᔪᒥ ᐋᖅᑭᒋᐊᒐᒃᓴᒥ ᒪᓕᒃᑕᐅᔭᕆᐊᓕᖕᓄᑦ. ᓄᑕᖅᑲᓄ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᐅ ᑎᑎᕋᕐᕕᐊ ᐃᓕᓐᓂᐊᕐᑎᑦ ᑎᑎᖅᑲᖏᓐᓂᑦ ᐃᓗᓕᖃᖁᔨᔪᖅ ᑕᒪᐃᓐᓂᒃ ᓇᓗᓇᐃᔭᐃᔾᔪᑎᓕᒫᓂ 
ᐃᓕᓐᓂᐊᕐᑎᒧᐊᕐᑕᐅᔪᖅ ᑕᒪᐃᓐᓂᑦ ᐱᔪᓐᓇᖕᓂᖃᕐᕕᐅᔪᓂᑦ ᑲᓇᑕᒥᑦ.  ᐊᒻᒪᓗᑦᑕᐅᖅ, ᓲᕐᓗ ᓴᖅᑭᑕᐅᔪᒪᔪᖅ 
ᐃᓚᔭᐅᓗᓂ s.4(1)(b)2ᐊᑲᐅᓂᕐᓴᐅᖅᑰᖅᑐᖅ x.4(1)(h) ᐊᑖᓂ, ᐅᖃᐅᓯᖃᕐᑐᖅ ᓄᐊᑦᑎᓂᖅ ᐊᑎᖕᓂᑦ ᑐᕌᕈᑎᓂᓪᓗ 
ᐃᓕᓐᓂᐊᕐᕕᖕᓂᑦ ᐃᓕᓐᓂᐊᕐᑎᐅᑉ ᐃᓕᓐᓂᐊᕐᕕᒋᓚᐅᕐᑕᖓᓂ, ᐅᓪᓗᖓᓂ ᐊᑎᓕᐅᕐᑕᐅᓚᐅᕐᓂᖓ, ᖃᓄᕐᓗ 
ᐊᑯᓂᐅᑎᒋᔪᖅ ᐅᐸᒃᐸᒃᖢᓂ. ᐊᑖᓂ s.4(1)(h), ᑐᒃᓯᕋᕐᑕᐅᖕᒪᑦ ᑕᒪᓐᓇ ᑐᓴᐅᒪᔭᐅᔾᔪᑎᑦ ᐊᑐᕐᑕᐅᕙᒃᓗᓂ 
ᐃᓕᓐᓂᐊᕐᕕᒋᕙᓚᐅᕐᑕᖏᓐᓂᑦ ᑕᒪᐃᓐᓂ ᐃᓗᐊᓂ ᓯᓚᑖᓂᓪᓗ ᓄᓇᕗᑦ. ᑕᒪᓐᓇ ᑐᒃᓯᕋᕐᑕᐅᔪᖅ ᐊᔾᔨᖃᕐᑐᖅ 

                                    
1ᕿᒥᕐᕈᔭᐅᓂᖏᑦ ᐋᓐᑎᐅᕆᐅ ᐃᓕᓐᓂᐊᕐᑎᓄ ᑎᑎᖅᑲᖏᓐᓄᑦ ᖃᐅᔨᒪᔾᔪᑏᑦ, 2000, ᐅᖃᕐᓯᒪᖕᒪᑦ ᐃᓚᖓᓂ ᐃᓗᓕᖏᓃᑦ ᐋᓐᑎᐅᕆᐅ 
ᐃᓕᓐᓂᐊᖅᑎ ᑎᑎᖅᑲᖏᑦ “ᕿᒥᕐᕈᔭᐅᖏᓐᓇᖃᑦᑕᓪᓗᐊᕐᑐᑦ ᑕᐃᒪᙵᑕᒫᑦ ᒪᓕᒃᓗᒋᑦ ᐊᑐᐊᒐᑦ ᓴᖅᑭᑕᐅᓯᒪᔪᑦ ᐃᓕᓐᓂᐊᕐᕕᑦ ᑲᑎᒪᔨᖏᓐᓂᑦ 
ᐱᐅᓯᕙᓪᓕᐊᔾᔪᑕᐅᖏᓐᓇᖁᓪᓗᒋᑦ ᐊᔪᕆᖅᓱᐃᔾᔪᑎᑦ ᐃᓕᓐᓂᐊᕐᑎᒥ.” ᐋᓐᑎᐅᕆᐅ ᒐᕙᒪᒃᑯᖏᑦ, ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓ (2019). 
ᐋᓐᑎᐅᕆᐅ ᐃᓕᓐᓂᐊᕐᑎᑦ ᑎᑎᖅᑲᖏᓐᓄᑦ ᖃᐅᔨᒪᔾᔪᑏᑦ, 2000.  ᐱᔭᐅᔪᖅ 
http://www.edu.gov.on.ca/eng/document/curricul/osr/osr.html#9   
2ᑐᒃᓯᕋᕐᑕᐅᔪᑦ “ᐃᓚᓕᐅᑎᓯᒪᔪᑦ ᖃᓄᐃᑦᑑᓂᖏᑦ ᓄᐊᑦᑎᓂᕐᒧᑦ ᐅᑯᓇᙵᑦ: a) ᓄᓇᕗᑦ ᒐᕙᒪᖓᓐᓂ ᐃᓕᓐᓂᐊᖅᑏᑦ 
ᓇᓗᓇᐃᒃᑯᑕᖏᑦᑕ ᓈᓴᐅᑖᓂ; b) ᐊᐅᓪᐴᑕᒥ ᐃᓕᓐᓂᐊᖅᑏᑦ ᓈᓴᐅᑖᓂ, ᐱᑕᖃᕈᓂ; c) ᓄᓇᑦᑎᐊ ᒐᕙᒪᖓᓐᓂ 
ᓇᓗᓇᐃᒃᑯᑕᖏᑦᑕ ᓈᓴᐅᑖᓂ, ᐱᑕᖃᕈᓂ; ᐊᒻᒪ d) ᖃᐅᔨᒪᔭᓕᒫᑦ.”  

http://www.edu.gov.on.ca/eng/document/curricul/osr/osr.html#9

ᓄᑕᖅᑲᓄ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊᑕ ᖃᓄᐃᓕᐅᕈᑕᐅᖁᔭᖏᓐᓂᑦ ᓄᐊᑦᑎᓂᐊᕐᓗᑎᒃ ᐃᓕᓐᓂᐊᕐᑎᑦ 
ᓇᓗᓇᐃᔭᐃᔾᔪᑎᖏᓐᓂᑦ ᐱᔪᓐᓇᕐᓂᖃᕐᕕᐅᔪᓕᒫᓂ ᑲᓇᑕᒥ.  

ᖃᓄᐃᓕᐅᖁᔭᐅᔪᖅ #3: ᐃᓱᒪᒋᓗᒋᑦ ᒪᒃᑯᓗᐊᖏᓐᓂᖅᓴᐅᔪᑦ ᓄᑕᖅᑲᐃᑦ ᐊᖏᕈᖕᓇᕐᓂᖏᓐᓄᑦ ᐃᓚᐅᑎᓐᓂᐊᕐᓗᒋᑦ 
ᑐᑭᓯᐅᒪᔾᔪᑏᑦ ᐃᓕᓐᓂᐊᖅᑎᒧᑦ ᑎᑎᖅᑲᐅᑎᖏᓐᓄᑦ. [ᐃᓚᒋᔭᐅᔪᖅ s.4] 

ᒫᓐᓇᐅᔪᖅ, ᐃᓕᓐᓂᐊᕐᑎᑦ ᑎᑎᖅᑲᖏᓐᓄᑦ ᒪᓕᒃᑕᐅᔭᕆᐊᓕ ᓂᐱᖃᙱᒻᒪᑕ ᐱᔾᔪᑎᓕᓪᓂ ᒪᒃᑯᒃᑐᑦ ᐊᖏᕐᓂᖏᓐᓂᑦ 
ᓄᐊᑕᐅᓂᖏᑦ ᓇᖕᒥᓂᖕᒨᖓᔪᓂ ᐃᓕᓐᓂᐊᕐᑎᑦ ᑎᑎᖅᑲᖁᑎᖏᓐᓄᑦ. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅ 
ᑎᑎᕋᕐᕕᐊ ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐅᑭᐅᑭᑦᑐᓂ ᐃᓕᓐᓂᐊᕐᑎᓂ, ᓯᓚᑦᑐᕐᓯᒪᔪᐃᑦ, ᐊᖏᖃᑦᑕᕈᓐᓇᖁᓪᓗᒋᑦ ᓄᑕᓂ 
ᑐᓴᐅᒪᔭᒃᓴᓂ ᐃᓕᓐᓂᐊᕐᑎᑦ ᑎᑎᖅᑲᖁᑎᖏᓐᓂᑦ. ᑕᒪᓐᓇ ᐊᑐᓕᖁᔭᐃᔪᖅ ᐊᔾᔨᖃᕐᑐᖅ ᑎᑎᕋᖅᓯᒪᓂᓕᒃ 12 
ᓄᓇᕐᔪᐊᒥ ᑲᑎᒪᔨ ᐱᔪᓐᓇᐅᑎᖏᓐᓄᑦ ᓄᑕᕋᐅᑉ, ᒪᒃᑯᒃᑐᓂᑦ ᐃᓱᒪᒋᔭᒥᓂ ᑐᓴᖅᑎᑦᑎᔪᓐᓇᕐᓯᓗᑎᒃ ᐃᓱᒪᒋᔭᐅᓗᑎᒃᓗ 
ᐃᓱᒪᓕᐅᕆᓕᕌᖓᒥᒃ ᐃᒻᒥᓄ.  

ᖃᓄᐃᓕᐅᖁᔭᐅᔪᖅ #4: ᐱᑕᖃᖅᑎᓪᓗᒍ ᒪᓕᒐᑎᒍᑦ ᐅᖃᕈᖕᓇᐅᑏᑦ ᓇᓗᓇᐃᕐᓂᐊᕐᓗᓂ ᐊᑎᖓ ᐊᒻᒪᓗ 
ᐃᓅᓕᕐᕕᖓ ᐃᓕᓐᓂᐊᖅᑎᐅᑉ ᑎᑎᖅᑲᐅᑎᖏᓐᓂᑦ, ᐃᓚᓕᐅᑎᓗᒍ ᑎᑎᕋᖅᓯᒪᔪᑦ ᒐᕙᒪᒃᑯᓐᓂᑦ ᑐᓂᔭᐅᔪᑦ 
ᑎᑎᖅᑲᐅᑏᑦ ᒫᓐᓇᐅᔪᖅ ᑐᒃᓯᕋᐅᑕᐅᔪᑦ. [ᐃᓚᒋᔭᐅᔪᖅ s.4(1)(a) ᐊᒻᒪᓗ s.4(1)(b)] 

ᕿᒥᕐᕈᔭᐅᓂᖏᑦ ᓄᑕᖅᑲᓄ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅ ᑎᑎᕋᕐᕕᐊᑕ ᐃᓄᖕᒧᑦ ᑭᒡᒐᖅᑐᐃᔾᔪᑕᐅᔪᐃᑦ ᓴᖅᑭᑦᑎᓯᒪᔪᑦ 
ᐊᒃᓱᕈᕐᓇᖅᑐᓂᑦ ᐊᑐᕐᑕᐅᕙᒃᑐᑦ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ ᑎᑎᖅᑲᖃᙱᑦᑐᓄᑦ ᐃᓅᓵᕈᑎᓄᑦ, ᐱᔭᐅᔭᕆᐊᓕᑦ 
ᐱᓇᓱᖕᓂᐊᕐᓗᓂ ᒐᕙᒪᒃᑯᑦ ᑎᑎᖅᑲᖏᓐᓂᑦ ᑐᒃᓯᕋᕐᑕᐅᓯᒪᔪᖅ ᐊᑖᓂ s.4(1)(b). ᐃᓛᓐᓂᒃᑯᑦ, ᐱᓇᓱᒃᖢᓂ ᑎᑎᖅᑲᓂ 
ᐱᓇᓱᖕᓇᖃᑦᑕᓚᐅᕐᑐᖅ ᐊᕐᕌᒎᖕᓄ ᒪᕐᕉᖕᓄ. ᐊᑲᐅᙱᓕᐅᕈᑕᐅᔪᖅ ᑕᐃᒪᐃᒐᔪᒃᑐᖅ ᓄᓇᕗᒻᒥᐅᓄᑦ ᐃᓅᔪᐃᑦ ᓄᓇᕗᑦ 
ᓯᓚᑖᓂ ᐊᒻᒪᓗ/ᐅᕝᕙᓗᓃᑦ ᑎᒍᐊᖅᑖᖑᔪᓄ ᓄᓇᖃᖅᑳᖅᓯᒪᔪᑎᒍ ᑎᒍᐊᕐᓂᒃᑯᑦ. ᐱᓇᔪᖕᓂᐊᕐᓗᑕ ᐃᓕᓐᓂᐊᕐᑎᑦ 
ᑭᖑᕙᓯᓕᖁᓇᒋᑦ ᐃᓕᓐᓂᐊᕐᕕᖕᒧᑦ ᐊᑎᓕᐅᕐᑕᐅᓂᐊᕐᓗᑎᒃ ᐊᓯᐊᓄᐊᕐᓂᐊᕐᓗᑎᒃᓘᓐᓃᑦ ᓄᑖᒧᑦ ᐃᓕᓐᓂᐊᕐᕕᖕᒧᑦ, 
ᓄᑕᖅᑲᓂ ᒪᒃᑯᒃᑐᓂᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᑲᔪᖏᖅᓴᐃᕗᑦ ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐱᔪᓐᓇᖁᓪᓗᒋᑦ 
ᒪᓕᒐᒃᑯᑦ ᑎᑎᕋᕐᓯᒪᔪᐃᑦ ᐅᖃᐅᓯᒃᓴᓂ ᓱᓕᓂᕋᕈᑎᒃᑯᑦ ᓇᓗᓇᐃᕐᓂᐊᕐᓗᒍ ᐊᑎᖓ ᐃᓅᕕᐊᓗ ᐃᓕᓐᓂᐊᕐᑎᑦ.   

ᖃᓄᐃᓕᐅᖁᔭᐅᔪᖅ 5: ᐊᑐᕐᓗᓂ ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐃᓚᐅᑎᑦᑎᓂᕐᒥᒃ ᐊᑐᖅᑕᐅᔪᑦ ᑎᑎᖅᑲᐅᑎᓂᒃ 
ᐊᒻᒪᓗ ᐋᖅᑭᐅᒪᔪᑦ ᐊᑐᖅᑕᐅᔪᒃᓴᓂᑦ. [ᐃᓚᒋᔭᐅᔪᖅ s.4(1)(c)] 

ᓄᑕᖅᑲᓂ ᒪᒃᑯᒃᑐᓂᓪᓗ ᑭᒡᒐᖅᑐᐃᔨᐅ ᑎᑎᕋᕐᕕᐊ ᑲᔪᖏᖅᓴᐃᒻᒪᕆᒃᐳᖅ ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐊᑐᖁᓪᓗᒋ 
ᐃᓚᓕᐅᔾᔨᑦᑎᐊᕐᓯᒪᔪᓂ ᐅᖃᐅᓯᖕᓂᑦ ᑎᑎᖅᑲᓂᑦ ᑎᑎᕋᕐᕕᒃᓴᓂᓪᓗ, ᐅᐃᒍᓪᓗᒋᓪᓗ ᓇᓖᕌᒐᒃᓴᑦ ᑎᑎᖅᑲᓂ ᐅᖓᑖᓄᑦ 
ᐊᖑᑎᑦ ᐊᕐᓇᓪᓗ. ᐃᑲᔫᑎᐅᔪᓐᓇᕐᑐᐃᑦ ᓇᓂᔭᐅᔪᓐᓇᕐᑐᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐃᑭᐊᖅᑭᕕᐊᓂᑦ: 
https://www.canada.ca/en/employment-social-development/news/2018/08/neutral-gender-
marker-option-for-employment-insurance-applicants.html 

ᖃᓄᐃᓕᐅᖁᔭᐅᔪᖅ 6: ᒫᓐᓇᐅᔪᖅ ᓈᒻᒪᒋᔭᐅᔪᑦ ᑐᑭᐅᔪᑦ ᓇᑭᙶᕐᓂᖏᓐᓄᑦ ᐅᕕᓂᖏᑦ ᐊᑐᖅᑕᐅᑎᓪᓗᒋᑦ. 
[ᐃᓚᒋᔭᐅᔪᖅ s.4(1)(e)] 

ᕿᒥᕐᕈᔭᐅᓂᖏᑦ ᒐᕙᒪᑐᖃᒃᑯᑦ ᐱᓕᕆᕝᕕᐊᓂ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᕐᑎᒃᑯᑦ ᑲᓇᑕᒥ ᓴᖅᑭᑎᑦᑎᓯᒪᕗᑦ 
ᐊᑐᕐᑕᐅᓂᖓᓂ ᐅᖃᐅᓯᖅ ᓄᓇᖃᖅᑳᖅᓯᒪᔪᓂ ᐊᓪᓚᐅᙱᖔᕐᑐᓂᑦ, ᐊᔾᔨᖃᕐᒥᔪᖅᑕᐅᖅ ᐊᑐᕐᑕᐅᓂᖓ ᐅᖃᐅᓯᖅ 
ᓄᓇᖃᖅᑳᖅᓯᒪᔪᑦ ᓄᓇᕐᔪᐊᓂ ᑲᑎᒪᔨᑦ ᓱᓕᓂᕋᕈᑎ ᐱᔪᓐᓇᐅᑎᓂᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ. ᓄᑕᖅᑲᓄ 

https://www.canada.ca/en/employment-social-development/news/2018/08/neutral-gender-marker-option-for-employment-insurance-applicants.html
https://www.canada.ca/en/employment-social-development/news/2018/08/neutral-gender-marker-option-for-employment-insurance-applicants.html

ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᑎᑎᕋᕐᕕᐊ ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐊᑐᖁᔨᕗᑦ ᓈᒻᒪᒋᔭᐅᔪᓂᑦ ᐅᖃᐅᓯᖕᓂᑦ 
ᓇᓗᓇᐃᕐᓯᓂᐊᕐᓗᑎᒃ ᑭᓲᓂᖏᓐᓂᑦ. 

ᖃᓄᐃᓕᐅᖁᔭᐅᔪᖅ 7: ᓯᕗᒻᒧᒡᓗᓂ ᑐᒃᓯᕋᐅᑕᐅᔪᒧᑦ ᑲᑎᑦᑎᓂᐊᕐᓗᓂ ᖃᕆᑕᐅᔭᒃᑯᑦ ᑐᕌᕈᑎᓂᒃ ᐊᒻᒪᓗ 
ᕿᐱᓗᐃᓗᓂ ᐃᓇᖏᕐᓂᐊᕐᓗᒋᑦ ᓄᓇᖃᕐᓂᖓᓄᑦ ᑐᕌᕈᑏᑦ ᑎᑎᖅᑲᑎᒍᑦ ᑐᕌᕈᑎᑐᐃᓐᓇᕐᓄᑦ. [ᐃᓚᒋᔭᐃᔪᖅ s.4(1)(f) 
ᐊᒻᒪᓗ s.4(1)(g)]  

ᐃᓕᓐᓂᐊᕐᓂᓕᕆᔨᒃᑯᑦ ᑐᒃᓯᕋᕐᑕᖓ ᓄᐊᑦᑎᔪᒪᓪᓗᑎᒃ ᐃᕐᖐᓈᖅᑕᐅᓂᒃ ᓇᓕᒧᑦᑐᖅ ᐊᑐᕐᑕᐅᕙᓪᓕᐊᕙᖕᓂᖓᓂ 
ᖃᕆᑕᐅᔭᑦ. ᑭᓯᐊᓂᓕ, ᐃᓚᖏᑦ ᐃᓚᒌᑦ ᐃᕐᖐᓈᖅᑕᐅᑎᖃᙱᑐᐃᓐᓇᕆᐊᓕ ᐃᑭᐊᖅᑭᕕᖃᙱᓪᓗᑎᒃᓘᓐᓃᑦ. 
ᑐᕌᕈᑎᑦ ᓄᓇᕗᒻᒥᑦ ᑎᑎᒃᑲᒃᑯᕕᐅᑉ ᐴᖓᑕ ᓇᐃᓴᐅᑎᖃᑐᐃᓐᓇᕐᑐᑦ ᐅᕝᕙᓘᓐᓃᑦ ᑎᑎᖅᑲᕐᓂᐊᕐᕕᖕᒧᑦ. 
ᑕᐃᒪᐃᓐᓂᖓᓄ, ᑐᕌᕈᑎᖃᕐᓂᖅ, ᐃᒡᓗᖓᑕᓗ ᑐᕌᕈᑕ ᐃᓕᓐᓂᐊᕐᑎᑦ ᑎᑎᖅᑲᖏᓐᓂᑦ ᐱᒻᒪᕆᐅᕗᖅ 
ᐃᑲᔫᑎᑐᐃᓐᓇᕆᐊᖃᕐᒪᑦ ᐅᖃᕐᕕᒋᓇᓱᒃᓗᒋᑦ ᐃᓚᖏᑦ ᐃᓕᓐᓂᐊᕐᑎᑦ ᐃᓚᖏᓪᓘᓐᓃᑦ ᐅᖄᓚᐅᑎᖃᙱᑦᑐᑦ 
ᐃᕐᖐᓐᓈᖅᑕᐅᑎᖃᙱᑦᑐᓪᓘᓐᓃᑦ, ᐊᒻᒪᓗᑦᑕᐅᖅ ᐃᓕᓐᓂᐊᕐᕕᑦ ᐃᓱᒪᑎᓪᓗᒋᑦ ᐅᖃᐅᓯᖃᕆᐊᖃᕐᓂᖏᓐᓂᑦ 
ᒪᓕᒃᓗᑎᒃ ᓱᕈᓯᕐᓄᑦ  ᖃᑕᙳᑎᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖅ. ᑕᐃᒪᐃᑦᑐᖃᕐᑎᓪᓗᒍ, 
ᑐᐊᕕᖕᓇᑐᐃᓐᓇᕆᐊᖃᕐᖢᓂ, ᐃᒡᓗᖓᑕ ᑐᕌᕈᑖ ᐊᑐᕐᓂᕐᓴᐅᓂᖃᑐᐃᓐᓇᕆᐊᓕᑦ ᑎᑎᖅᑲᕕᒃᑐᑦ ᑐᕌᕈᑖᓂᑦ. ᐅᑯᓄᖓ 
ᐱᔾᔪᑎᖃᕐᖢᑎᒃ, ᓄᑕᖅᑲᓄ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅ ᑎᑎᕋᕐᕕᐊ ᓄᐊᑦᑏᓐᓇᐅᔭᖁᔨᕗᖅ ᐃᒡᓗᖓᑕ ᑐᒡᕋᕈᑖᓂ, 
ᓇᓖᕌᒐᒃᓴᖃᕐᓗᓂ ᑎᑎᖅᑲᑯᕕᐊᓄ ᑐᕌᕈᑖ ᐃᕐᖐᓈᖅᑕᐅᑎᐊᓂᓪᓗ ᐱᖃᖅᐸᑦ. 

ᖃᓄᐃᓕᐅᖁᔭᐅᔪᖅ 8: ᐃᓚᓯᓗᓂ ᐃᓚᐅᑎᓐᓂᐊᖏᓪᓗᖏᑦ ᓱᓇᑐᐃᓐᓇᐃᑦ ᑐᑭᓯᐅᒪᔾᔪᑏᑦ ᐱᔾᔪᑎᖃᖅᑐᑦ 
ᑭᒡᒐᖅᑐᐃᓂᕐᒧᑦ ᐱᓕᕆᐊᖑᔪᓂᒃ ᐱᔾᔪᑎᖃᖅᑐᓂᒃ ᐱᓕᕆᐊᖏᑦ ᑭᒡᒐᖅᑐᖅᑎᐅᑉ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ 
ᑎᑎᕋᕐᕕᒃ ᐃᓕᓐᓂᐊᖅᑎᐅᑉ ᑎᑎᖅᑲᐅᑎᖏᓐᓄᑦ. [ᐃᓚᒋᔭᐅᔪᖅ s,5(b)] 

ᒫᓐᓇᐅᔪᖅ, ᐃᓕᓐᓂᐊᕐᑎᓄ ᑎᑎᖅᑲᖏᑦᑕ ᒪᓕᒃᑕᐅᔭᕆᐊᓕᖏᑦ ᐅᖃᕐᓯᒪᖕᒪᑕ ᑎᑎᖅᑲᐃᑦ ᐃᓚᖃᕆᐊᖃᙱᑦᑐᑦ 
ᐱᔾᔪᑎᓕᖕᓂ ᖃᐅᔨᓴᕐᓂᖕᓂᑦ ᒪᓕᒃᖢᒍ ᓱᕈᓯᐅᑉ ᓴᐳᔾᔭᐅᓂᖓᓄᑦ ᒪᓕᒐᖅ. ᐊᒻᒪᓗᑦᑕᐅᖅ, ᐃᓕᓐᓂᐊᕐᓂᓕᕆᔨᒃᑯᑦ 
ᐃᓚᓯᔪᒪᔪᑦ ᑎᑎᕋᕐᓯᒪᔪᒥ ᑭᑭᑦᑎᓯᒪᔪᓂ ᖃᓄᐃᑦᑐᑐᐃᓐᓇᕐᓂ ᐱᔾᔪᑎᓕᑦ ᖃᐅᔨᓴᕐᓂᖕᓂᑦ ᐱᕋᔭᖕᓂᖕᓂᓪᓗ ᒪᓕᒃᖢᒍ 
ᐃᓅᓱᑦᑐᓄᑦ ᐱᕋᔭᒃᐸᒃᑐᓄᑦ ᒪᓕᒐᖅ. ᓄᑕᖅᑲᓄ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅ ᑎᑎᕋᕐᕕᐊ ᐃᑲᔪᖅᑐᐃᔪᖅ ᑕᒪᐃᓐᓂᒃ 
ᑭᑭᒃᑎᓂᐅᔪᓂ ᐃᓚᓯᖁᔨᓪᓗᑎᒃᓗ ᑎᑎᕋᕐᓯᒪᔪᒥ ᐃᓕᓐᓂᐊᕐᑎᑦ ᑎᑎᖅᑲᖏᓐᓄᑦ ᒪᓕᒃᑕᐅᔭᕆᐊᓕᖕᓄᑦ 
ᑭᓱᓕᕆᔪᑐᐃᓐᓇᐃᑦ ᑭᒡᒐᖅᑐᐃᓂᖕᒧᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᓂᖕᒧᑦ ᐱᖁᔭᖓᓂ ᑭᑭᑕᐅᓯᒪᓗᓂ 
ᐃᓕᓐᓂᐊᕐᑎᑦ ᑎᑎᖅᑲᖏᓐᓂᑦᑕᐅᖅ.  

 

ᖃᓄᐃᓕᐅᖁᔭᐅᔪᖅ 9: ᐃᓚᓯᓗᓂ ᖃᖓᒃᑰᖓᔪᓂᒃ ᐃᓕᓐᓂᐊᖅᑎᐅᑉ ᑎᑎᖅᑲᐅᑎᖏᓐᓂᓕᕆᓂᕐᓄᑦ. [ᐃᓚᒋᔭᐅᔪᖅ 
s.9] 

ᐃᓕᓐᓂᐊᕐᑎᓄᑦ ᑎᑎᖅᑲᖏᓐᓄᑦ ᒪᓕᒃᑕᐅᔭᕆᐊᓕᑦ ᐅᖃᖅᓯᒪᓪᓚᕆᙱᒻᒪᑕ ᐱᔨᑦᑎᕋᐅᑎᓄ ᐊᓯᐊᓄᐊᕐᑕᐅᓂᖏᓐᓄᑦ 
ᐃᓕᓐᓂᐊᕐᑎᑦ ᑎᑎᖅᑲᖏᑦ.  ᕿᒥᕐᕈᔭᐅᓂᖏᑦ ᐃᓄᐃᑦ ᑭᒡᒐᖅᑐᑕᐅᔪᑦ ᓴᖅᑭᔮᕐᑎᑦᑎᓯᒪᔪᑦ ᐃᓕᓴᐃᔨᑦ ᐊᖓᔪᖅᑳᖏᑦ 
ᐊᑐᐃᓐᓇᐅᓚᐅᙱᓐᓂᖏᓐᓂᑦ ᐱᒋᐊᕐᑎᑦᑎᓂᐊᕐᓗᑎᒃ ᑲᒪᓂᐊᕐᓗᑎᒃᓘᓐᓃᑦ ᐃᓕᓐᓂᐊᕐᑎᑦ ᑎᑎᖅᑲᖏᑦ 
ᐊᓯᐊᓄᐊᕐᑕᐅᓗᑎᒃ ᐊᑯᓂᕈᓗᒃ ᑭᖑᕙᓯᓕᕐᖢᓂ ᐃᓕᓐᓂᐊᕐᑎᒧ ᐃᓕᓐᓂᐊᕆᐊᕐᓂᐊᖅᓴᖅ.  ᐃᓚᔭᐅᓂᖓ 
ᐃᓱᓕᕝᕕᒃᓴᖏᓐᓂᑦ ᓅᑕᐅᓂᖏᓐᓄᑦ ᑎᑎᖅᑲᐃᑦ ᐊᑖᓂ 9 ᑐᑭᓯᓇᕐᓯᑦᑎᐊᕐᓂᐊᕐᑐᑦ ᓂᕆᐅᒋᔭᑦ. ᐱᓗᐊᕐᑐᒥᑦ, 
ᐃᓚᒍᑕᖕᒥᑦ 9(1) ᐋᖅᑭᒋᐊᕐᑕᐅᓪᓗᐊᕐᑐᖅ ᐱᔭᕆᐊᖃᕐᓗᑎᒃ ᑐᒃᓯᕋᐅᑎᓂᑦ ᑎᑎᖅᑲᓂ ᐅᓪᓗᑦ ᐱᖓᓱᑦ ᑐᓴᕈᑎᑦ 

ᐊᓯᐊᓄᐊᕐᓂᐊᕐᑐᓂ, ᐃᓚᒍᑕᕐᓗ 9(2) ᐋᖅᑭᒋᐊᕐᑕᐅᓗᓂ ᐱᔭᕆᐊᖃᕐᓗᓂ ᐃᓕᓴᐃᔨᑦ ᐊᖓᔪᖅᑳᖓ ᑐᒃᓯᕋᕐᕕᐅᔪᖅ 
ᐊᑖᓂ (1) ᓇᒃᓯᐅᔾᔨᑲᐅᑎᒋᓗᑎᒃ ᐊᔪᕐᓇᕈᓐᓃᑐᐊᕐᐸᑦ ᑭᓯᐊᓂᓪᓗ ᐅᓪᓗ ᐱᖓᓱ ᐅᖓᑖᓅᙱᑦᑐᖅ ᐱᓚᐅᕐᑎᓪᓗᓂᔾᔪᒃ 
ᑐᒃᓯᕋᐅᑎ. 

ᖃᓄᐃᓕᐅᖁᔭᐅᔪᖅ 10: ᐋᖅᑭᒃᓯᓗᓂ ᖃᕆᑕᐅᔭᒃᑯᑦ ᓅᑦᑎᓂᕐᒥᒃ ᐱᓕᕆᐊᕆᓂᐊᕐᓗᒋᑦ ᐊᒃᓱᕈᕐᓇᐅᑕᐅᔪᑦ ᐊᒻᒪᓗ 
ᓄᖅᑲᖓᑎᑦᑎᓂᐅᔪᑦ ᑕᐃᒪᙳᖅᑐᑦ ᐊᑐᖅᖢᓂ ᐊᑎᓕᐅᕆᐊᖃᖅᑐᑦ ᑎᑎᖅᑲᑎᒎᖅᑐᓂᒃ ᓅᑕᐅᓂᖏᑦ ᐃᓕᓐᓂᐊᖅᑎᐅᑉ 
ᑎᑎᖅᑲᐅᑎᖏᑦ. [ᐃᓚᒋᔭᐅᔪᖅ s.9(2)] 

ᓄᑖᙳᕆᐊᕐᑕᐅᔪᒪᔪᑦ ᐃᓕᓐᓂᐊᕐᑎᑦ ᑎᑎᖅᑲᖏᓐᓄᑦ ᒪᓕᒃᑕᐅᔭᕆᐊᓕᑦ ᐃᓚᖃᕐᑐᑦ ᐃᓚᓯᔪᒪᓪᓗᑎᒃ ᑐᑭᒥ 
ᐃᓕᓐᓂᐊᕐᑎᑦ ᑎᑎᖅᑲᖏᓐᓄᑦ ᑐᑭᓯᓇᕐᓯᓇᔭᕐᑐᖅᒥ ᐃᓕᓐᓂᐊᕐᑎᐅᑉ ᑎᑎᖅᑲᖏᓐᓂᑦ ᐃᓚᖃᕐᖢᓂ ᐃᓕᓐᓂᐊᕐᑎᐅᑉ 
ᒥᒃᓵᓅᖓᔪᓂ ᓄᐊᑕᐅᔪᖅ ᑐᖅᑯᖅᑕᐅᓯᒪᔪᓪᓗ ᑕᒪᐃᓐᓂ ᑎᑎᖅᑲᑎᒍ ᐊᒻᒪᓗ/ᐅᕝᕙᓗᓃᑦ ᖃᕆᑕᐅᔭᒃᑯᑦ. ᑭᓯᐊᓂᓕ, 
ᓲᕐᓗᓕ ᓄᑖᙳᕆᐊᕈᑎᓄ ᑐᒃᓯᕋᕐᑐᖃᕐᓯᒪᙱᑦᑐᖅ ᐃᓕᓐᓂᐊᕐᑎᑦ ᑎᑎᖅᑲᖏᑦ ᓅᑕᐅᓂᐊᕐᓗᑎᒃ ᖃᕆᑕᐅᔭᒃᑯᑦ. 
ᓇᓗᓇᐃᔭᕐᓯᒪᔪᑎᒍᑦ ᒪᓕᒋᐊᓕᒃᑯᑦ,3 ᐃᓕᓐᓂᐊᕐᑎᑦ ᑎᑎᖅᑲᖏᑦ ᓇᒃᓯᐅᑎᔭᐅᔭᕆᐊᓕᑦ ᐊᑎᓕᐅᕐᑕᐅᔭᕆᐊᖃᕐᓗᑎᒃ. 
ᑕᐃᒫᒃ ᓅᑎᕆᓂᖅ ᐃᓕᓐᓂᐊᕐᑎᑦ ᑎᑎᖅᑲᖏᓐᓂᑦ ᓴᖅᑭᑕᐅᓯᒪᔪᖅ ᓄᑕᖅᑲᓄ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅ 
ᑎᑎᕋᕐᕕᐊᓂ ᑐᓗᖅᑕᕈᑕᐅᓪᓗᓂ ᐃᓕᓐᓂᐊᕐᑎᑦ ᓅᑉᐸᓪᓕᐊᔪᑦ ᐃᓕᓐᓂᐊᕐᕕᖕᓄᑦ, ᑐᕌᕈᑎᖏᑦ ᑎᑎᖅᑲᖏᓐᓄᑦ 
ᐅᖃᐅᓯᐅᓯᒪᔪᑦ ᑭᖑᕙᕈᑕᐅᕙᒃᖢᑎᒃ.  ᐊᒻᒪᓗ, ᑎᑎᖅᑲᐃᑦ ᐱᔭᐅᔪᑦ ᐃᓕᓐᓂᐊᕐᓂᓕᕆᔨᒃᑯᓐᓂ 2018−ᒥᑦ ᐅᖃᕐᓯᒪᔪᑦ, 
ᐃᓚᖓᒍ, “ᐃᓕᓐᓂᐊᕐᑎᐅᑉ ᑎᑎᖅᑲᖏᑦ ᓅᑕᐅᑎᓪᓗᒋᑦ ᒪᓕᒃᑕᐅᑦᑎᐊᙱᒻᒪᑕ ᖃᐅᔨᓴᖅᑕᐅᓗᐊᕋᑎᒃᓗ 
ᐃᓕᓐᓂᐊᕐᕕᖕᓂ ᐱᓕᕆᕝᕕᖕᒥᓪᓘᓐᓃᑦ. ᒫᓐᓇ ᐊᑐᕐᑕᐅᔪᖅ ᐃᓚᖏᓐᓂ ᑎᑎᖅᑲᓂ ᔭᒐᐃᖃᑦᑕᕐᐳᑦ ᑭᖑᕙᖅᖢᓂᓘᓐᓃᑦ 
ᐊᐅᓪᓚᕐᑎᑕᐅᑎᓪᓗᒋᑦ ᐊᒃᑐᐃᓂᕐᓗᖃᑦᑕᕐᑐᖅ ᐃᓕᓐᐊᕐᑎᓂ.”4 ᓅᒃᑎᕆᔪᓐᓇᕐᓂᖅ ᐃᓕᓐᓂᐊᕐᑎᑦ ᑎᑎᖅᑲᖏᓐᓂᑦ 
ᖃᕆᑕᐅᔭᒃᑯᑦ ᕿᓚᒻᒥᐅᓂᕐᓴᐅᓇᔭᕐᑐᖅ ᑭᖑᕙᓯᖏᓪᓗᓂ ᐊᐅᓪᓚᕐᑎᑕᐅᓇᓱᒃᑎᓪᓗᒋ ᔭᒐᑕᐅᖏᓪᓗᑎᒃᓗ, 
ᑕᐃᒪᐃᓐᓂᖓᓄ ᓄᑕᖅᑲᓄ ᒪᒃᑯᒃᑐᓄᓪᓗ ᑭᒡᒐᖅᑐᐃᕕᐅ ᑎᑎᕋᕐᕕᐊ ᑕᐃᒪᐃᓕᐅᖁᔨᕗᖅ.  

ᖃᓄᐃᓕᐅᖁᔭᐅᔪᖅ 11: ᐱᓇᓱᒻᒪᕆᒡᓗᓂ ᐊᒻᒪᓗ ᐃᓱᒪᒃᓴᖅᓯᐅᖅᓯᒪᑦᑎᐊᕐᓂᒃᑯᑦ ᐃᓱᒪᒋᔭᖏᓐᓂᒃ ᐱᓗᓂ 
ᐃᓕᓐᓂᐊᖅᑎᐅᖃᑦᑕᖅᓯᒪᔪᑦ ᐊᒻᒪᓗ ᒫᓐᓇᐅᔪᖅ ᐃᓕᓐᓂᐊᖅᑎᐅᔪᓂᑦ ᑕᒪᓐᓇ ᑲᒪᒋᔭᐅᑎᓪᓗᒍ ᐃᓱᒪᒋᔭᖏᑦ 
ᐃᓱᒪᒋᔭᐅᓂᐊᕐᓗᑎᒃ. 

ᓄᑕᖅᑲᓄ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅ ᑎᑎᕋᕐᕕᐊ ᖃᓄᐃᓕᐅᕆᐊᖁᔨᕗᖅ, ᐃᓚᓗᒍ ᐃᓕᓐᓂᐊᕐᓂᖕᒧᑦ 
ᐱᓕᕆᖃᑎᒋᔭᐅᔪᑦ ᐱᖃᖃᑕᐅᔪᓪᓗ, ᐃᓕᓐᓂᐊᕐᓂᓕᕆᔨᒃᑯᑦ ᑐᓴᕈᒪᓗᑎᒃ ᐃᓕᓐᓂᐊᕐᑎᓂᑦ ᐊᓯᔾᔨᕐᑕᐅᔪᒪᔪᓂ 
ᐃᓕᓐᓂᐊᕐᑎᑦ ᑎᑎᖅᑲᖏᓐᓄᑦ ᒪᓕᒃᑕᐅᔭᕆᐊᓕᖕᓂ. ᖃᓄᐃᓕᐅᕈᑕᐅᖁᔭᐅᔪᖅ ᐊᔾᔨᖃᕐᒥᔪᖅ ᑎᑎᕋᖅᓯᒪᓂᓕᒃ 12 
ᓄᓇᕐᔪᐊᒥᑦ ᑲᑎᒪᔨᑦ ᐱᔪᓐᓇᕐᓂᖏᓐᓄ ᓄᑕᕋᐅᑉ, ᐊᒻᒪᓗᑦᑕᐅᖅ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ ᐋᔩᖃᑎᒌᓐᓂᖅ, 
ᐃᓱᒪᓕᕆᓂᖅ ᐊᖏᖃᑎᒌᖕᓂᒃᑯᑦ; ᐱᓕᒻᒪᒃᓴᓂᖅ, ᐃᓕᑦᑎᕙᓪᓕᐊᓂᖅ ᖁᙱᐊᕐᓂᒃᑯᑦ, ᐊᔪᕆᖅᓱᖅᑕᐅᓂᒃᑯᑦ, 
ᐱᓕᒻᒪᒃᓴᓂᒃᑯᑦ ᐱᓇᔪᖕᓂᒃᑯᓪᓗ; ᐱᓕᕆᖃᑎᒌᓐᓂᖅ, ᐱᔾᔪᑎᖃᓗᐊᕐᑐᖅ ᐱᓕᕆᖃᑎᒌᖕᓂᖅ ᐊᑕᐅᓯᖕᒧᑦ; ᐊᒻᒪᓗ, 
ᖃᓄᑑᕐᓂᖅ, ᑲᔪᖏᖅᓴᐃᔪᖅ ᐃᓱᒪᓕᐊᕆᓂᖕᒥᑦ ᐃᑲᔪᕐᓂᖕᒥᓪᓗ. 

ᐅᒃᐱᕈᓱᒃᑐᒍ ᐅᖃᐅᓯᕆᔭᕗᑦ ᖃᓄᐃᓕᐅᖁᔨᓂᕆᔭᕗᓪᓗ ᐃᑲᔪᖅᑐᐃᖕᒪᑕ ᒪᒃᑯᒃᑐᑦ ᓄᓇᕗᒻᒥᐅᑦ ᐱᔪᓐᓇᐅᑎᖏᓐᓂᑦ 
ᒪᓕᒃᖢᒋ ᓄᓇᕐᔪᐊᒥ ᑲᑎᒪᔨᑦ ᐱᔪᓐᓇᐅᑎᖏᓐᓄᑦ ᓄᑕᕋᐅᑉ, ᐱᓗᐊᕐᑐᒥᑦ:  

                                    
3ᑕᑯᓗᒍ s.9(2) ᐃᓕᓐᓂᐊᕐᑎᑦ ᑎᑎᖅᑲᖏᓐᓄᑦ ᒪᓕᒋᐊᓕᑦ ᐊᑐᐊᒐᓄᓪᓗ ᐱᔾᔪᑕᐅᔪᑦ. 
4 ᓄᓇᕗᑦ ᒐᕙᒪᖓ, ᐃᓕᓐᓂᐊᕐᓂᓕᕆᔨᒃᑯᑦ (2018). ᐃᓕᓐᓂᐊᖅᑎ ᑎᑎᖅᑲᖏᑦ ᓅᑕᐅᕙᖕᓂᖏᑦ ᐅᑐᐱᕆ 2018. ᐃᖃᓗᐃᑦ, 
ᓄᓇᕗᑦ: ᐃᓕᓐᓂᐊᕐᓂᓕᕆᔨᒃᑯᑦ. p. 2. 

ᐃᓛᒃᑯᖅᑐᖅ 2: ᐱᔪᓐᓇᐅᑎᖃᕐᓂᖅ ᓴᐳᒻᒥᔭᐅᓂᕐᒧᑦ ᐊᑭᕋᖅᑐᖅᑕᐅᔭᕆᐊᖃᖏᓐᓂᕐᒧᑦ;  

ᐃᓛᒃᑯᖅᑐᖅ 3: ᐱᔪᓐᓇᐅᑎᖃᕐᓂᒃ ᓴᐳᔾᔭᐅᓯᒪᓂᖏᑦ ᓱᕈᓰ ᑖᒃᑯᓄᖓ ᐱᐅᓛᒃᑯᑦ;  

ᐃᓛᒃᑯᑦ 4: ᐱᔪᓐᓇᐅᑎᖃᕐᓂᖅ ᓴᐳᔾᔭᐅᓯᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓂᒃ;  

ᐃᓛᒃᑯᖅᑐᖅ 12: ᐱᔪᓐᓇᐅᑎᖃᕐᓂᖅ ᐃᓱᒪᒋᔭᐃᑦ ᑐᓴᖅᑕᐅᔭᕆᐊᖃᕐᓂᖏᓐᓂᑦ ᐃᓱᒪᒋᔭᐅᓗᑎᓪᓗ;  

ᐃᓛᒃᑯᖅᑐᖅ 16: ᐱᔪᓐᓇᐅᑎᖃᕐᓂᖅ ᖃᐅᔨᔭᐅᔾᔪᑎᖃᕆᐊᖃᙱᓐᓂᕐᒥᒃ;  

ᐃᓛᒃᑰᖅᑐᖅ 19: ᐱᔪᓐᓇᐅᑎᖃᕐᓂᖅ ᓴᐳᔾᔭᐅᓯᒪᔪᓐᓇᕐᓂᕐᒥᒃ ᖃᓄᐃᑦᑐᑐᐃᓐᓇᓂᑦ ᐋᓂᖅᑎᑦᑎᓂᐅᕙᒃᑐᓂᒃ;   

ᐃᓛᒃᑯᖅᑐᖅ 28-29: ᐱᔪᓐᓇᐅᑎᖃᕐᓂᕐᒥᒃ ᐃᓕᓐᓂᐊᕐᓂᕐᒥᒃ. 

ᖁᔭᓐᓇᒦᒃ ᐃᑲᔪᕈᓐᓇᓚᐅᕋᔅᓯ ᐆᒥᖓ ᐱᒻᒪᕆᐊᓗᖕᒥ ᐱᓕᕆᐊᒃᓴᒥᒃ. ᓂᕆᐅᒃᐳᒍᑦ ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ 
ᑭᐅᓂᐊᕐᒪᖔᖏᑦ ᐅᖃᐅᓯᒃᓴᑦᑎᓐᓄ ᓴᖅᑭᑕᐅᔪᖅ ᓱᕈᓯᖕᓂᑦ ᒪᒃᑯᒃᑐᓂᓪᓗ ᑭᒡᒐᖅᑐᐃᕕᐅᑉ ᑎᑎᕋᕐᕕᐊᓂ ᐊᓯᖏᓐᓂᓪᓗ 
ᐃᓱᒪᒋᔭᓕᖕᓂᑦ ᑎᒥᐅᔪᓂᑦ.  

ᐃᓚᓐᓇᕆᔭᐃᑦ, 

 

ᔭᐃᓐ ᐸᐃᑦᔅ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ  
 

 
 
ᐊᔾᔨᐊᓂ ᐱᔫᒃ:   

ᓕᓐ ᒫᑦ, ᑐᑭᒧᐊᖅᑎᑦᑎᔨ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᓄᑦ ᐱᔨᑦᑎᕋᖅᑎᑦ 
 ᑲᐃᑎ ᑎᑦᕼᐋᒻ, ᖃᕆᓴᐅᔭᑎᒎᖓᔪᓂᒃ ᖃᐅᔨᓴᖅᑎᒻᒪᕆᒃ/ᖃᐅᔨᓴᖅᑎ  

 


